
KHUTBAH KEDUA OGOS 2024

MINGGU PERTAMA (2 0GOS), MINGGU KETIGA (16 0GOS) DAN MINGGU KELIMA
(30 0GOS)

Marilah kita bersama-sama meningkatkan ketakwaan kepada Allah

Subhanahu wa-Ta’ala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Azza wajalla di duniadan

akhirat.
Sidang Jumaat Yang Dirahmati Allah Ta’ala,

Marilah kita bersungguh-sungguh berazam untuk membina diri
dan keluarga supaya menjadi umat yang bertakwa. Bersama-samalah
kita menjaga dan meningkatkan mutu ibadah seperti mengajak seisi
keluarga solat fardu lima waktu secara berjemaah di masjid jika
sebelum ini1 solat bersendirian di rumah. Jika sebelum ini kita jarang
membaca al-Quran maka jadikanlah amalan membaca al-Quran dan
berzikir kepada Allah Subhanahu wa Ta’ala sebagai amalan tetap setiap

hari.

Tingkatkanlah hubungan persaudaraan sesama Islam dengan
menyebarkan salam dan senyuman mesra di antara kita, menghormati
orang tua, berbuat baik dengan jiran tetangga dan rakan sekerja,
menghulurkan bantuan kepada golongan yang memerlukan,
menghormati dan mentaati kepimpinan, khususnya kepada Kebawah
Duli Paduka Baginda Sultan Pahang sebagai raja pemerintah dan ketua

agama Islam di negeri ini.

Sidang Jumaat yang dikasihi

D1 kesempatan ini juga, marilah kita terus mendoakan kesejahteraan,
kesabaran dan ketabahan bagi seluruh umat Islam khususnya mereka yang sedang
berjuang dan dizalimi di bumi Palestin yang dijajah oleh rejim Zionis Israel.
Mudah-mudahan Allah Ta’ala memberi kemenangan kepada umat Islam dan

membebaskan Masjidil Agsa.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

